
ՏԵՂԵԿԱՆՔ
ՀՀ 2023 թվականի զբոսաշրջության զարգացման 

պետական ծրագրի կատարման վերաբերյալ

Զբոսաշրջության զարգացման ծրագիրը միտված է Հայաստանի և հայկական զբոսաշրջային արդյունքի ճանաչելիության և մրցունակության բարձրացմանը։ Ծրագրային  միջոցառումներն ուղղվում են զբոսաշրջային այցելությունների դինամիկ աճի ապահովմանը։ 

Ծրագրի շրջանակներում իրականացվել են հետևյալ միջոցառումները․
 «Աջակցություն զբոսաշրջության զարգացմանը» միջոցառման համար տարեկան ճշտված պլանը կազմել է 990,000.0 հազար դրամ, դրամարկղային ծախսերը՝ 965,576.9 հազար դրամ: 2023 թվականի ճշտված պլանի և դրամարկղային ծախսի միջև շեղումը կազմել է 24,423.1 հազար դրամ (միջոցառումը կատարվել է 97.5%-ով): Շեղումը պայմանավորված է նրանով, որ «Աջակցություն Հայաստանում փառատոների կազմակերպմանը» և «Աջակցություն զբոսաշրջային բիզնես նախաձեռնություններին» միջոցառումների իրականացման համար դրամաշնորհի մրցույթում հաղթող ճանաչված 2-ական կազմակերպությունների հետ կնքված պայմանագրերը միակողմանի լուծվել են՝ կնքված պայմանագրերի պահանջները չկատարելու պատճառով:

Ծրագրի հիմնական նպատակն է նպաստել`

·  Հայաստան զբոսաշրջային այցելությունների շարունակական ավելացմանը և ներքին զբոսաշրջության խթանմանը․  

· Հայաստանում զբոսաշրջիկների գտնվելու ժամանակահատվածի երկարաձգմանը և ծախսի հնարավորությունների ընդլայնմանը․
· համաշխարհային զբոսաշրջային քարտեզում Հայաստանի դիրքի բարելավմանը․ 

· Հայաստանի  կայուն և համաչափ տարածքային տնտեսական զարգացմանը․ 

· ենթակառուցվածքների և մատուցվող ծառայությունների որակի բարելավմանը․
· զբոսաշրջության ոլորտի կրթության և մասնագիտական որակավորման համակարգի ամրապնդմանը․ 

· միջազգային համագործակցության ամրապնդմանը և շարունակական ակտիվացմանը։ 

Ծրագրի նպատակին հասնելու համար պետք է լուծվեն հետևյալ խնդիրները․  

· համաշխարհային շուկայում Հայաստանի` որպես կայուն, ապահով և զբոսաշրջության համար բարենպաստ ու գրավիչ երկրի նկարագրի ամրապնդում, զարգացում և խթանում․  
· նոր, մրցունակ արդյունքի ձևավորում ․
· զբոսաշրջության ոլորտում որակի համակարգի կատարելագործմանն ուղղված ենթակառուցվածքների և մարդկային ռեսուրսների զարգացում․ 
· միջազգային, տարածաշրջանային և այլ կազմակերպությունների հետ ակտիվ համագործակցության ապահովում, այլ երկրների հետ երկկողմ հարաբերությունների զարգացում․
· վիճակագրական տվյալների հավաքագրման կայուն մեխանիզմի ստեղծում։ 

Միջոցառման շրջանակներում 2023 թվականին իրականացվել են` 

•
Մասնակցություն 4 միջազգային զբոսաշրջային ցուցահանդեսներին  

· ITB Berlin - 2023 միջազգային զբոսաշրջային ցուցահանդես

2023թ․ մարտի 7-9 Բեռլին քաղաքում ապահովվել է Հայաստանի զբոսաշրջության ներուժի մասնակցությունը ITB Berlin - 2023 միջազգային զբոսաշրջային ցուցահանդեսին, որտեղ  Հայաստանը և հայկական զբոսաշրջային արդյունքը ներկայացվել է 21 զբոսաշրջային  կազմակերպությունների մասնակցությամբ։ Ցուցահանդեսի օրերին ներկայացվել է Հայաստանի զբոսաշրջային առաջարկների բազմազանությունը՝ արկածային, գաստրո զբոսաշրջություն, գինու ուղղություններ, երևանյան և մարզային փառատոներ, իրական փորձառություններ, Հայաստանի մշակութային արժեքներ և այլն։  Հանդիպումներ են կայացել Գերմանիայի մի շարք քաղաքների զբոսաշրջային ոլորտի  ներկայացուցիչների, գերմանական ճամփորդական հայտնի լրատվամիջոցների, առցանց և տպագիր պարբերականների, ռադիո և հեռուստատեսության ոլորտի խմբագրական կազմի հետ: Արդյունքում ստորագրվել է համագործակցության պայմանագրեր Հայաստանի զբոսաշրջային ներուժի ներկայացման, համագործակցությունների ընդլայնման, մարքեթինգային միջոցառումների կազմակերպման կապակցությամբ: 

· Arabian Travel Market - 2023 միջազգային զբոսաշրջային ցուցահանդես

2023թ․ մայիսի 1-4-ը Դուբայ քաղաքում Հայաստանի զբոսաշրջային ներուժը մասնակցել է «Аrabian Travel Market-2023» ամենամյա զբոսաշրջության ցուցահանդեսին: Զբոսաշրջության կոմիտեն, պետական միասնական տաղավարի ներքո միավորելով 13 զբոսաշրջային ընկերություններ, ներկայացրել է երկրի զբոսաշրջային արդյունքը: Ցուցահանդեսի շրջանակներում եվրոպական երկրների, ԱՄՆ-ի, ԱՄԷ-ի, Հնդկաստանի, Իրանի պատվիրակությունների հետ կայացել են հանդիպումներ, քննարկվել են համագործակցությունն ընդլայնելու հնարավորությունները։ Տեղի են ունեցել հանդիպում-քննարկումներ «Аrabian Travel Market-2022» ցուցահանդեսի կազմակերպիչների, Իտալիայի, Հունաստանի, Վրաստանի, Իսպանիայի, Բուլղարիայի զբոսաշրջային պետական մարմինների ներկայացուցիչների հետ՝ հետագա համագործակցության խթանման նպատակով։ 

· IFTM Top Resa - 2023 միջազգային զբոսաշրջային ցուցահանդես 

2023թ․ հոկտեմբերի 3-5-ը Ֆրանսիայի մայրաքաղաք Փարիզ քաղաքում տեղի է ունեցել «IFTM Top Resa - 2023» միջազգային զբոսաշրջային ցուցահանդեսը։ ՀՀ ԷՆ զբոսաշրջության կոմիտեի հետ մեկ միասնական տաղավարով ցուցահանդեսին մասնակցել է 12 զբոսաշրջային ընկերություն: Երեք օրերի ընթացքում Հայաստանի տաղավար են այցելել ԱՄՆ-ի, Միացյալ Թագավորության, Իսպանիայի, Բալթյան երկրների, Հունգարիայի, Վրաստանի, Հնդկաստանի, Ֆրանսիայի զբոսաշրջային ոլորտի պետական և մասնավոր հատվածի ներկայացուցիչներ՝ ծանոթանալու Հայաստանի զբոսաշրջային արդյունքների բազմազանությանը, այդ թվում՝ արկածային, մշակութային, գաստրո, էկո զբոսաշրջությանը, երևանյան և մարզային փառատոներին և այլն։ Հանդիպում է եղել Հորդանանի Հաշիմյան Թագավորության տուրիզմի նախարարության ներկայացուցիչների հետ, որի ընթացքում քննարկվել են Երևան-Ամման-Երևան չվերթի և դրան հաջորդող՝ Հորդանանից դեպի Հայաստան զբոսաշրջության զարգացմանն ուղղված մարքեթինգային քաղաքականության նախագծման, ինչպես նաև էլեկտրոնային վիզաների վերաբերյալ հարցեր։  Տեղի են ունեցել հանդիպումներ Kayak, Viajes El Corte ընկերությունների ներկայացուցիչների հետ։ Քննարկվել են հետագա համագործակցության ծրագրերը։ Air France ավիաընկերության ներկայացուցիչների հետ քննարկվել են 2023թ․ մարքեթինգային արշավի տեղադրման ժամանակացույցը և 2024թ․ հետագա գործունեության վերաբերյալ նոր պայմանները։

· World Travel Market London - 2023 միջազգային զբոսաշրջային ցուցահանդես 

2023թ․ նոյեմբերին Մեծ Բրիտանիայի և Հյուսիսային Իռլանդիայի Միացյալ թագավորության մայրաքաղաք Լոնդոնում տեղի է ունեցել  «World Travel Market London – 2023» ցուցահանդեսը։ ՀՀ ԷՆ Զբոսաշրջության կոմիտեի հետ մեկ միասնական տաղավարով ցուցահանդեսին մասնակցել է 8 զբոսաշրջային ընկերություն: Տեղի են ունեցել հանդիպումներ World Travel Market 2023 ցուցահանդեսի կազմակերպիչների, ինչպես նաև Մեծ Բրիտանիայի և Հյուսիսային Իռլանդիայի թագավորության երկրների զբոսաշրջային ոլորտի պետական և մասնավոր ներկայացուցիչների հետ: Եվրոպական մի շարք երկրների, Չինաստանի, Հնդկաստանի պատվիրակությունների հետ հանդիպումների շրջանակներում քննարկվել են համագործակցությունն ընդլայնելու հնարավորությունները։ Պայմանավորվածություն է ձեռք բերվել կազմակերպել առցանց հանդիպումներ՝ մարքեթինգային հնարավոր արշավների համատեղ իրականացման վերաբերյալ։ Պետական միասնական տաղավարի ներքո հանդես եկած մասնավոր հատվածի ներկայացուցիչները ձեռք են բերել մի շարք պայմանավորվածություններ՝ խթանելու ներգնա զբոսաշրջությունը, ինչպես նաև ներկայացնելու Հայաստանի նոր զբոսաշրջային առաջարկները՝ ցուցահանդեսին մասնակից երկրներից և մասնավորապես Միացյալ թագավորությունից ավելի մեծ թվով զբոսաշրջիկներ ներգրավելու նպատակով։ 

· Ապահովվել է համագործակցություն Հայաստան ուղիղ չվերթներ իրականացնող խոշոր 4 ավիաընկերությունների հետ՝ Wizz Air, Air France, Air Arabia, և Air Baltic: Մասնավորապես՝

«Wizz Air» ավիաընկերությունը 2023թ․ տրամադրել է հետևյալ ծառայությունները՝

1. Թիրախային երկրների թվային հարթակներում Հայաստանի՝ որպես զբոսաշրջային գրավիչ ուղղության ներկայացնում, գովազդների տեղադրում.

2. Լեհաստանի ֆեյսբուքյան լսարանի համար (մայիս) 45․000 դիտորդ.

3. Չեխիայի ֆեյսբուքյան լսարանի համար (հուլիս) 10․000 դիտորդ.

4. Իտալիայի ֆեյսբուքյան լսարանի համար (օգոստոս) 30․000 դիտորդ.

5. Բուլղարիայի ֆեյսբուքյան լսարանի համար (սեպտեմբեր) 41․000 դիտորդ.

6. Չեխիայի թվային պարբերականի լսարանի համար (նոյեմբեր) 23․000 բաժանորդ.

7. Գերմանիայի թվային պարբերականի լսարանի համար (նոյեմբեր) 41․000 բաժանորդ.

8. Թարգմանություն (թվային պարբերականի համար՝ 5 լեզվով):
«Air France» ավիաընկերությունը 2023թ․ տրամադրել է հետևյալ ծառայությունները՝

1. Հատուկ landing էջի ստեղծում՝ համակցված լոգոյով.

2. Airfrance.fr գլխավոր էջում Հայաստանի մասին ինֆորմացիայի տեղադրում.

3. Էլ. փոստի միջոցով գովազդների առաքում.

4. Սոցիալական մեդիա հարթակում «Vous partez à…» գովազդի տեղադրում.

5. Կարուսել ֆեյսբուքյան գրառումներ. 

6. Feed Instagram:

«Air Arabia» ավիաընկերությունը տրամադրել է հետևյալ ծառայությունները՝

1. Air Arabia վեբկայքի ազդագիր՝ նվիրված Հայաստանին, տեղեկություններ Հայաստանի մասին, տեսարժան վայրեր մասին և այլն.

2. Հայաստանին նվիրված կայքէջ՝ Հայաստանի զբոսաշրջային արդյունքի և իրադարձությունների մասին.

3. Սոցիալական մեդիայի հրապարակումներ Fly Arna հարթակներում, Հայաստանի մասին գրառումներ FB/IG հաշիվներում. 
4. Air Arabia սոցիալական մեդիայի գրառումների ապահովում ԱՄԷ-ի և GCC շուկաներում (ընդհանուր 6 շուկա-ԱՄԷ, Օման, Սաուդյան Արաբիա, Բահրեյն, Քաթար, Քուվեյթ)՝ նվիրված դեպի Հայաստան «Air Arabia» թռչելու կոչով. 

5. Թռիչքների ժամանցային համակարգի ապահովում /Air Arabia/՝ Զբոսաշրջության կոմիտեի կողմից տրամադրված տեսահոլովակի ցուցադրում թռիչքային ժամանցի անվճար համակարգում.
6. Ինֆլայթ ժամանցային համակարգի ապահովում (Ֆլայ Արնա)՝ «Թրավել Արմենիա» մեդիա բովանդակության ցուցադրում, անվճար թռիչքային ժամանցային համակարգում Հայաստանի մասին գովազդների տեղադրում.

7. Հայաստանի մասին տպագիր թռուցիկների տեղադրում ԱՄԷ Air Arabia վաճառքի խանութում. 

8. Թվային մեդիա գովազդ Google-ի և Yandex-ի հարթակների համար՝ ուղղված դեպի Հայաստան պոտենցիալ ճանապարհորդողներին. 
9. Air Arabia սոցիալական մեդիայի գովազդ ԱՄԷ-ի և GCC-ի շուկաներում.
Պլատֆորմներ՝ FB/IG, գովազդ յուրաքանչյուր շուկայի համար (ընդհանուր 6 շուկա՝ ԱՄԷ, Օման, Սաուդյան Արաբիա, Բահրեյն, Քաթար, Քուվեյթ):

«Air Baltic» ավիաընկերությունը տրամադրել է հետևյալ ծառայությունները՝

1. Թիրախային երկրների թվային հարթակներում Հայաստանի՝ որպես զբոսաշրջային գրավիչ ուղղության ներկայացնում, գովազդների տեղադրում.

2. Լրատու BT տվյալների բազայում գովազդների տեղադրում (Լատվիա, Էստոնիա, Լիտվա՝ տեղեկագիր RIXEVN, երթուղին և հղումը դեպի Air Baltic բլոգ (ENG, LV, LT, EE, RU)).    

3. Baltic Outlook - inflight ամսագիր՝ 1 ամբողջ էջ (A4) գովազդ դեպի Երևան /EVN/ ուղղության մասին. 

4. Facebook/lG գրառում, գովազդի տեղադրում

5. Google Display Network /Լատվիա, Էստոնիա, Լիտվա/՝ գովազդներ ճամփորդական լսարանի համար, ներառյալ տարանցումը։

Արդյունքում Wizz Air, Air France, Air Arabia, և Air Baltic թիրախային ավիաընկերությունների հետ համագործակցության շրջանակներում մարքեթինգային ծառայությունների ձեռքբերումը հնարավորություն է տվել՝ Հայաստանը որպես զբոսաշրջային գրավիչ ուղղություն ներկայացնելու, հետագա համագործակցության համար կապեր հաստատելու տեղական զբոսաշրջային ընկերությունների ներկայացուցիչների հետ, ինչի արդյունքում բարձրացվել է երկրի ճանաչելիությունը, և ձևավորվել են զբոսաշրջային առաջարկներ տեղական օպերատորների կողմից դեպի Հայաստան։  

· Կազմակերպվել են գովազդային արշավներ/ փոխճանաչողական այցեր (road show) թիրախային 3 առանցքային երկրներում՝ Բալթյան երկրներում, Արաբական Միացյալ Էմիրություններում և Իտալիայում։

2023թ․ ապրիլ ամսին Բալթյան երկրների Ռիգա և Վիլնյուս քաղաքներում, 2023թ․ մայիսին Արաբական Միացյալ Էմիրությունների Դուբայ քաղաքում և 2023թ․ սեպտեմբերին Իտալիայի Հռոմ և Միլան քաղաքներում Զբոսաշրջության կոմիտեի կողմից իրականացվել են Հայաստանը ներկայացնող փոխճանաչողական այցեր։ Այս երկրներում Հայաստանը ներկայացվել է որպես գրավիչ զբոսաշրջային ուղղություն՝ իր զբոսաշրջային նոր ու հետաքրքիր առաջարկներով։ Հյուրերն առիթ են ունեցել ծանոթանալու Հայաստանի զբոսաշրջային գրավչությունների հետ, համտեսելու հայկական խոհանոցը և գինիները՝ վայելելով հայկական երաժշտություն։ Միջոցառումներին ներկա են գտնվել զբոսաշրջային գործակալներ և օպերատորներ, որոնք հետաքրքրված են Հայաստանով՝ իրենց համար բացահայտելով նոր զբոսաշրջային ուղղություն։ 

· «Հեղինակավոր պարբերականներում Հայաստանի մասին գովազդատեղեկատվական հոդվածների պատվիրում /առնվազն 9 հոդված/» միջոցառման շրջանակներում հոդվածներ են հրապարակվել հայտնի ամսագրերում և պարբերականներում: Մասնավորապես՝ 

· Բրիտանական National Geographic պարբերականում հրապարակվել են մի շարք հոդվածներ՝ «Հայաստանը ձմեռային տուրիզմի գայթակղիչ վայր», «Բացահայտիր Հայաստանը յոթ օրում», «Ճամփորդություն ժամանակի և համերի միջև», «Ինչու՞ այցելել Հայաստան այս գարնանը», «Հայաստանի ամենահայտնի փառատոները» և այլն
։

· Բրիտանական BBC Wildlife պարբերականում հրապարակվել են «Հայաստան․ հետևիր թաքնված ուղիներին» և «Փորձիր անհավանական արկածներ Հայաստանում» հոդվածները
։

· Բրիտանական Wanderlust պարբերականում հրապարակվել է «Հայաստան՝ ճանապարհորդական ուղեցույց» հոդվածը
։

· Գերմանական Die Welt հրապարակվել է «Insider Tip Armenia» հոդվածը
։

· Ֆրանսիական Le Figaro հրապարակվել է «Հայաստան՝ Եվրոպայի և Ասիայի խաչմերուկում գտնվող գոհարը» հոդվածը

· Բրիտանական Conde Nast Traveller պարբերականում հրապարակվել են հոդվածներ՝ «Ինչ ուտել Հայաստանում․ 6 հայկական ուտեստներ», «Ինչպե՞ս գտնել արկածներ Հայաստանում ամբողջ տարվա համար»

· Արաբական մի շարք հեղինակավոր պարբերականներում (Time out Dubai, LoveinDubai, Index Magazine, My destination, Elittihad, Business Corner  Online, Arabian Business, Arab Gulf News, Al Akhbar 24, Mashahir, AL Rakia, Yawmiaty, Al Jamila, Ghier, Ain Al Alam, Travel Net Life, Al Sayaha Al Arabia, Time OutAbu Dhabi, Talk FM, Al Aqar News, Akhbarna News, Khaleej Times, Gulf Times Arabia, Layali Riyadh, Zawya, Khaleej Times) հրապարակվել է Հայաստանի զբոսաշրջային գրավ​չությունները ներկայացնող շուրջ երկու տասնյակից ավելի հոդվածներ՝ անգլերեն և արաբերեն լեզուներով
։

· «Ճանաչողական այցերի կազմակերպում /առնվազն 8 հատ, ուղղություն/» միջոցառման շրջանակներում՝ հյուրերն այցելել են Հայաստանի մի շարք զբոսաշրջային վայրեր՝ ծանոթանալով Հայաստանի զբոսաշրջային ներուժին, զբոսաշրջիկներին առաջարկվող տարաբնույթ զբոսաշրջային արդյունքին, հայ մշակույթին ու ավանդույթներին։ 

Իրականացվել են ճանաչողական այցեր  հետևյալ երկրներից՝

· Ռուսաստան՝  2023 թվականի մայիս – հունիս ամիսներին կազմակերպվել է ճանաչողական այց Ռուսաստանից ժամանած լրագրողների համար, ովքեր այցելել են Հայաստանի հիմնական զբոսաշրջային վայրերը։ Սեպտեմբեր ամսին կազմակերպվել է Ռուսական НТВ հեռուստաընկերության «Поедем, Поедим» հեռուստածրագրի նկարահանող թիմի այցը Հայաստան։ Նկարահանող խումբը շրջագայել է Հայաստանի տարբեր մարզերով` ներկայացնելով իր հանդիսատեսին Հայաստանի յուրահատուկ ճաշատեսակներն և խոհանոցային ավանդույթները։ Հայաստանին նվիրված հաղորդումը կհեռարձակվի НТВ հեռուստաընկերությամբ 2024թ․ ապրիլ-մայիս ամսին։

· Եվրոպա
Ֆրանսիա՝  2023 թվականի ապրիլի 1-4-ին կազմակերպվել է ճանաչողական այց Ֆրանսիայից ժամանած 5 լրագրողների համար՝ L’obs magazine, Le bonbon magazine, La Voix du Nord պարբերականներից, ովքեր այցելել են Հայաստանի հիմնական զբոսաշրջային վայրերը
։

Գերմանիա՝  2023 թվականի հունիս ամսին կազմակերպվել է Ռեյզեն Էքսկլյուզիվ ամսագրի լրագրող Մարի Տիսյակի և 2 բլոգերների՝ Ալեքսանդրա Կրյանեվա և Ֆլորիան Մորից այցը Հայաստան: 

Ավստրիա՝  2023 թվականի հունիսին կազմակերպվել են Kronen Zeitung, Kleine Zeitung, Salzburger Nachrichten, Oberösterreichische Nachrichten պարբերականներից 4 լրագրողի, իսկ սեպտեմբերին՝ Die Presse, Kurier, Vorarlberger Nachrichten պարբերականներից ևս 4 լրագրողի համար ճանաչողական այցեր:

Իտալիա՝   2023 թվականի հուլիս ամսին Հայաստան է ժամանել 8 լրագրող՝ La Repubblica, ELLE, Il Tempo, Bell'Europa, Dove Viagge պարբերականներից։ Սեպտեմբերի 20-27-ին Հայաստան է հրավիրվել Fatti di Viaggi ճանապարհորդական սոցիալական հարթակների 2 բլոգեր։ Հոկտեմբերին կազմակերպվել է լրագրող Մարինա Սպիրոնետիի այցը Հայաստան, ով 2024 թվականի FoodAndTravel օնլայն պարբերականում հրապարակելու է Հայաստանի խոհանոցը և ավանդական ուտեստները ներկայացնող 12 էջանոց հոդվածաշար։ Նոյեմբերին Հայաստան է հրավիրվել գաստրո լրագրող Վիտորիո Կաստելանին, ով ՀՀ տարբեր մարզեր այցելությունների ընթացքում ծանոթացել է հայկական խոհանոցին և ներկայացրել դրանք իտալական սոցիալական հարթակներում։ Դեկտեմբերին կազմակերպվել է հայտնի 3 գաստրո լրագրողի այցը Հայաստանը: Նրանք շրջել են Հայաստանի մարզերում՝ ծանոթանալու հայկական խոհանոցի գաղտնիքներին և դրանք ներկայացնելու իտալական խոհանոցում
։

· Եվրոպական այլ երկրներ՝ 2023թ. հոկտեմբեր ամսին կազմակերպվել է պորտուգալացի հայտնի լրագրող Ժոզե Լուիս Պեյշոտուի այցը Հայաստան, ով հեռուստաեթերում և իր սոցիալական հարթակներում ներկայացրել է Հայաստանի մասին տեսանյութեր։ Նոյեմբերին կազմակերպվել է Հունաստանի «Huffington Post Greece» պարբերականի լրագրող Դիմիտրիս Բալիսի այցը Հայաստան։ Հունիսին Հայաստան են հրավիրվել Լիտվայի և Էստոնիայի 5 լրագրողներ
:

· 2023թ. հունիսի 17-20-ը հայ-վրացական փառատոնի շրջանակում կազմակերպվել է Georgia Today ամսագրի  լրագրող Մայքլ Գոլդվինի այցը Հայաստան:

· Արաբական երկրներ՝ 2023թ. հունիսի 21-25-ը կազմակերպվել է Սաուդյան Արաբիայից ժամանած 7 լրագրողի, հունիսի 22-26-ը՝ Քուվեյթից ժամանած 3 բլոգերի այցը Հայաստան
։

· Իրանի Իսլամական Հանրապետություն՝ 2023թ. օգոստոսին Հայաստան է հրավիրվել 4 ճամփոդական բլոգեր, հոկտեմբերին՝ կազմակերպվել է իրանական Safar հեռուստաընկերության 7 լրագրողի այցը Հայաստան, նոյեմբերին՝ ճանապարհորդ-բլոգերի ճանաչողական այցը Հայաստանի տուրիստական վայրեր։

· 2023թ. հոկտեմբերին կազմակերպվել է https://transit.ne.jp օնլայն պարբերականի ճապոնացի երկու լրագրողի այցը Հայաստան։

· ԱՄԷ՝ 2023թ. օգոստոս ամսին կազմակերպվել է ճանաչողական այց 4 լրագրողների համար, հոկտեմբերին Հայաստան է այցելել 6 ճանապարհորդ-բլոգեր։ Հոկտեմբերի 20-25 ԱՄԷ-ից ՀՀ է հրավիրվել ճանապարհորդ-բլոգեր Սանա Ալբալուշին։ Նոյեմբեր-դեկտեմբերին կազմակերպվել է ԱՄԷ-ից ժամանած 11 բլոգերի այցը Հայաստան, ովքեր իրենց սոցիալական հարթակներում ներկայացրել են Հայաստանը՝ որպես ձմեռային զբոսաշրջության գայթակղիչ ուղղություն։

· Կանադա՝ 2023թ. հոկտեմբերի 10-17-ը կազմակերպվել է կանադացի գաստրո բլոգերի այցը Հայաստան, որը իր Chopstick travel յութուբյան ալիքում ներկայացրել է Հայաստանի խոհանոցը և ավանդական ուտեստները
։

· Հնդկաստան՝ 2023թ. հոկտեմբեր-նոյեմբեր ամիսներին անկախ լրագրող Վեյդեհի Գիտեն հանդես է եկել միջազգային պարբերականներում Հայաստանի մշակույթը ներկայացնող երեք հոդվածներով։ Դեկտեմբերին՝ կազմակերպվել է Հնդկաստանից ժամանած 2 բլոգերների այց
:

· 2023 թվականին 20 հազար և ավել տպաքանակով գովազդատեղեկատվական նյութեր են տպագրվել /«Արմենիա» կատալոգ,  «Արմենիա» գրքույկ, Տավուշի մարզը ներկայացնող կատալոգներ, «Armenia The Hidden Track» բրենդով նոթատետր, քարտեզներ/, որոնք տարածվել են տարբեր հանթակներում, միջազգային ցուցահանդեսներում և Զբոսաշրջության կոմիտեի կողմից կազմակերպված այլ միջոցառումներում։ 

· Թվային և սոցիալական հարթակների վարում առնվազն 7 թիրախային երկրներում (Գերմանիա, Ֆրանսիա, ԱՄՆ, ԱՄԷ, ՌԴ, Իրան, Բալթյան երկրներ, Վրաստան), ինչպես նաև Հայաստանում․ Հայաստանի մասին իրազեկվածության բարձրացում և նպատակային այցելուների գրավում՝ սոցիալական հարթակներում (FB, Instagram, YouTube, armenia.travel և այլն) գովազդատեղեկատվական նյութերի տեղադրման, առաջատար ճամփորդական հարթակների (TripAdviser, Booking.Com, Sletat.ru և այլն) հետ համագործակցությամբ համատեքստային գովազդի միջոցով,  

2023 թվականին սոցիալական ցանցերում և այլ թվային հարթակներում հրապարակվել են Հայաստանի մասին գովազդատեղեկատվական նյութեր՝
· Facebook և Instagram սոցցանցերում՝ Զբոսաշրջության կոմիտեի իրականացրած ծրագրերի և արշավների հրապարակում և առաջխաղացում /203 գովազդային արշավ, ցուցադրությունը՝ 60,129,593 , իսկ հասանելիությունը (reach) գովազդային արշավների ընթացքում՝ 27,439,694/,
· Թվային հարթակներում գովազդի տեղադրման արդյունքում ապահովվել է 37,721,696 ցուցադրություն,

· YouTube կայքում տեղադրվել են վիդեո տարբերակով գովազդներ՝ գովազդային արշավի ընթացքում ապահովելով 1.868.478 դիտում և 8.008.691 ցուցադրություն:

· Զբոսաշրջութան ոլորտի վիճակագրական տեղեկատվական համակարգի սպասարկում միջոցառման շրջանակներում 2023թ․ 12 ամսվա ընթացքում իրականացվել են զբոսաշրջության ոլորտի վիճակագրական տեղեկատվական համակարգի անխափան ու անվտանգ շահագործման սպասարկման աշխատանքներ, ինչպես նաև ապահովվել է ամսական, եռամսյակային և տարեկան զբոսաշրջության վիճակագրական տվյալների հասանելիություն։ Սահմանային էլեկտրոնային կառավարման տեղեկատվական (ՍԷԿՏ) համակարգի օգտագործմամբ իրականացվել է զբոսաշրջության ոլորտի վիճակագրական տվյալների հավաքագրում՝ ըստ զբոսաշրջային այցելությունների աշխարհագրական բաշխվածության, սեռատարիքային կազմի, ճամփորդության կազմակերպման տարբերակների, զբոսաշրջիկների կատարված ծախսերի ճշգրիտ տվյալների ստացում և այլն:

· Armenia.travel վեբ – կայքի /https://armenia.travel/ սպասարկում և  կառավարում, թվային առցանց գործիքների ձեռքբերում և Տեքստային բովանդակության ստեղծում միջոցառումների շրջանակներում 2023թ․ 12 ամսվա ընթացքում. 

· Իրականացվել են կայքի տեխնիկական սպասարկման աշխատանքներ, այդ թվում՝ սերվերի ընթացիկ աշխատանքի արդյունքում առաջացած սխալների հայտնաբերում և ուղղում, 

· Կատարվել են կայքի ամենամսյա արխիվացում և պահպանում, ըստ անհրաժեշտության՝ պահոցում առկա արխիվի վերականգնում, 

· SSL սերտիֆիկատի տեղադրում,

· Կայքի անվտանգության ապահովման համար Cloudflare համակարգի կցում կայքին,

· Կայքի «Բլոգ» բաժնի համար կազմվել են Հայաստանի զբոսաշրջային գրավչությունները ներկայացնող 50 հոդված անգլերենով /բառերի քանակը յուրա​քանչյուր հոդվածի համար՝ մինիմում 1000 բառ/,

· Իրականացվել է կայքի ներքին որոնման գործիքի ինտեգրման և որոնման համակարգերի գլոբալ օպտիմալացման (SEO) ծառայության մատուցում, 

· 2023թ. թիրախային շուկաների առանձնահատկություններն ու մարքեթինգային քաղաքականությունը հաշվի առնելով՝ կազմվել է թեմատիկ օրացույց, գրքույկ։

· «Զբոսաշրջության ոլորտին առնչվող միջոցառումների լուսաբանում ու տարածում» միջոցառման շրջանակում 2023թ․ 12 ամսվա ընթացքում պատրաստվել են 25 վիդեո հաղորդաշարեր և 1 ռեպորտաժ՝ ներկայացվել են Հայաստանի 6 մարզերին բնորոշ միջոցառումներ, տեղանքներ, իրադարձություններ: Ստեղծված նյութերը հետագայում կօգտագործվեն մարզային բրոշյուրներում։
· Պետական աջակցություն ՀՀ մարզերում փառատոների կազմակերպում» միջոցառման շրջանակներում իրականացվել են հետևյալ 16 փառատոները՝

· «Հայ-իրանական խոհանոցային փառատոն
 ՀՀ Սյունիքի մարզի Սիսիան համայնքում 2023 թվականի օգոստոսի 10-11-ը Տուրիզմի հայկական ֆեդերացիա ՀԿ-ի կողմից իրականացվել է «Նավասարդ» հայ-իրանական մշակութային խոհանոցային փառատոնը: Փառատոնը հյուրընկալել է ավելի քան 10000 այցելու Հայաստանի տարբեր մարզերից, ինչպես նաև արտասահմանյան երկրներից: 100 տաղավարներում փառատոնի մասնակից հայկական և իրանական խոհարարական թիմերը, արհեստագործներն ու արվեստի գործիչները պատրաստել և ներկայացրել են իրենց խոհանոցի բազմազանությունն ու պատմությունը, արվեստի գործերն ու արհեստագործական արտադրանքը:  Մեծ, ընդարձակ և տեխնիկապես հագեցած բեմահարթակում ողջ երեկոյի ընթացքում ներկայացվել է հարուստ մշակութային ծրագիր՝ երգի, պարի, երաժշտական խմբերի ու առանձին երգիչների կատարմամբ, հայ և իրանցի հաղորդավարների՝ մեկնաբանությամբ։ Փառատոնի շրջանակներում Էրեբունի պատմահնագիտական արգելոց – թանգարանում կազմակերպվել է գիտաժողով՝ Զբոսաշրջության կոմիտեի նախագահի, ՀՀ –ում ԻԻՀ արտակարգ և լիազոր դեսպանի և մշակութային կենտրոնի տնօրենի, դեսպանատան ներկայացուցիչների, գիտնականների, իրանագետների, «Հայ Խոհարարական ավանդույթների զարգացման և պահպանման» ՀԿ և «Տուրիզմի Հայկական Ֆեդերացիա» ՀԿ ներկայացուցիչների մասնակցությամբ: Գիտաժողովում ներկայացվել են հայ-իրանական մշակութային ժառանգությունների կապը ուրարտա-աքեմենյան ժամանակներից, ընդհանրություններն ու առանձնահատկությունները, ամփոփվել են փառատոնի արդյունքները, կարևորվել փառատոնի նշանակությունն ու դրա ավանդույթ դարձնելն ու ամենամյա կազմակերպումը: Կարևորվել է նաև երկու երկրների միջև զբոսաշրջության և մշակույթի բնագավառում համագործակցության ամրապնդումն ու առավել ակտիվացումը և այդ ուղղությամբ միջոցառումների համատեղ կազմակերպումը
:  

· «Դիլիջանի արհեստների և արվեստների» Համահայկական 11-րդ հոբելյանակա   փառատոն 

ՀՀ Տավուշի  մարզի Դիլիջան քաղաքում 2023 թվականի սեպտեմբերի 9-ին Մեդիա Օնիքս ՍՊԸ-ի կողմից իրականացվել է «Արհեստների և արվեստների» համահայկական 11-րդ փառատոնը: Փառատոնը 70 տաղավարով հյուրընկալել է ավելի քան 3000 այցելուի Հայաստանի տարբեր մարզերից: Փառատոնի ընթացքում տեղի է ունեցել բազմազան ձեռագործ աշխատանքների, կավագործության, խեցեգործության, դարբնագործության, փայտագործության և ձեռարվեստի այլ նմուշների բացառիկ ցուցադրումներ։ Փառատոնի շրջանակներում տեղի է ունեցել համերգ` հանրապետության ճանաչված երաժիշտների ու Հայաստանի մարզերից ժամանած տարբեր մշակութային խմբերի մասնակցությամբ
:
·  «Բացահայտիր Հայաստանը երկնքից» օդագնացության միջազգային փառատոն
2023 թվականի հոկտեմբերի 14-18-ը Սքայբոլ ՍՊԸ միջոցով  կազմակերպվել է «Բացահայտիր Հայաստանը երկնքից» օդագնացության միջազգային փառատոնը։ Փառատոնի ընթացքում  հոկտեմբերի 14-15-ը իրականացել են թռիչքներ Երևանի քաղաքի Հանրապետության հրապարակից, հոկտեմբերի 16-17-ը՝ Կոտայքի մարզի Գառնի համայնքում և հոկտեմբերի  18-ին՝ Ապարանում։ Փառատոնին մասնակցել է շուրջ 20 օդապարիկ ՀՀ-ից և արտերկրից՝ Բրազիլիա, Բուլղարիա, Գերմանիա, Ղազախստան, Լեհաստան, Ռուսաստան։ Փառատոնը լուսաբանվել է տեղական և միջազգային ինֆլուենսերների, լրատվամիջոցների կողմից, ինչի արդյունքում շեշտակի ավելացել է թե՛ տեղի, թե՛ արտասահմանյան երկրների բնակիչների հետաքրքրությունը օդագնացության միջազգային փառատոնի նկատմամբ։ Օդապարիկներով թռիչքներին հետևել է ավելի քան 30․000 մարդ, իսկ թվային հարթակներից ստացված տեղեկությունների համաձայն՝ փառատոնի մասին տեղեկացվածությունը/դիտելիությունը գերազանցել է 6․000․000-ը: Վերջինս ակտիվ տարածում է ստացել սոցիալական ցանցերի, ինչպես սովորական օգտատերերի, այնպես էլ ինֆլուենսերների ու լրատվամիջոցների միջոցով: Միայն «Սքայբոլ» ընկերության սոցիալական հարթակներում իրականացված գովազդային արշավը գրանցել է հետևյալ արդյունքը՝ տեղեկացվածություն՝ 1 անձի հաշվարկով [reach]՝ 2,200,000, ներգրավվում [Engagement]՝ 80,000: Փառատոնը լուսաբանվել է լրատվամիջոցների կողմից
:
· «AirFest»  միջազգային օդային փառատոն 
 2023 թվականի օգոստոսի 26-ին  Հայաստանի ընդհանուր ավիացիայի հիմնադրամի կողմից Լոռու մարզի Ստեփանավանի օդանավակայանում (Տաշիր համայնք) կազմակերպվել է «AirFest»  միջազգային օդային փառատոնը։  Փառատոնի առաջնային նպատակն էր նպաստել Հայաստանում փոքր ավիացիայի զարգացմանը։ Փառատոնին մասնակցել են 15 օդանավ, պարաշուտ, օդապարիկ  և ավիամոդել, որոնք ցուցադրել են  ինքնաթիռների ավիաշոու, դրոններով շոու, պարապլաններով, ուղաթիռներով թռիչքներ, ավելի քան 4000 այցելու հետևել են ուղղաթիռներով թռիչքներին և շոուին։ Ժամանցային ծրագիրը ապահովել են երաժշտական խմբերը։ «AirFest»-ի շրջանակներում կազմակերպվել է պանելային քննարկում, որին մասնակցել են ոլորտի առաջատարները՝ ներկայացնելով իրենց փորձը։ Փառատոնը լուսաբանվել է լրատվամիջոցների կողմից
:
· «Միմինո» հայ-վրացական մշակութային-խոհանոցային փառատոն
2023 թվականի հունիսի 17-ին Տավուշի մարզի Դիլիջան քաղաքում «Հայ խոհարարական ավանդույթների զարգացման և պահպանման» ՀԿ-ի կողմից  կազմակերպվել է «Միմինո» հայ-վրացական մշակութային-խոհանոցային փառատոնը։ Փառատոնին մասնակցել է շուրջ 10000  տեղացի և արտասահմանյան զբոսաշրջիկ։ Փառատոնի բացման  արարողությանը հյուրերին ողջունել են երկու երկրների դիվանագիտական առաքելությունների ղեկավարները։ Փառատոնի մշակութային և երաժշտական գոտիների շուրջ 80 տաղավարներում  ներկայացվել են երգ ու պար, երաժշտություն, արվեստի գործեր, արհեստագործական աշխատանք, հայկական և վրացական խոհանոցները։ Հայկական և վրացական մասնակից թիմերի կողմից պատրաստվել և ներկայացվել են երկու երկրների ավանդական ուտեստները, որոնք արժանացել են պարգևների հետևյալ անվանակարգերով՝ «Լավագույն համ», «Լավագույն տեսք», «Լավագույն մտահաղացում»։ Փառատոնի նպատակն է ձևավորել և համաշխարհային շուկայում պատշաճ ներկայացնել ու խթանել հայ-վրացական տարածաշրջանային միասնական զբոսաշրջային արդյունքները, փառատոնն առաջիկա տարիներին դարձնելով միջազգային նշանակության կարևոր իրադարձություն
։ 
· «Արմենիա» միջազգային 7-րդ փառատոն 
2023 թվականի սեպտեմբերի 14-ից հոկտեմբերի 11-ը «Հայաստանի պետական սիմֆոնիկ նվագախումբ» ՊՈԱԿ-ի կողմից կազմակերպվել է «Արմենիա» միջազգային 7-րդ փառատոնը։ Փառատոնին մասնակցելու նպատակով Հայաստան էին ժամանել 11 միջազգային երաժիշտ, այդ թվում՝ Գերմանիայից աշխարհի երեք ամենահեղինակավոր թավջութակի մրցույթների դափնեկիր Գաբրիել Շվաբեն, ԱՄՆ-ից հայտնի ջութակահար Սթիվեն Ուորթսը, Հոնկոնգից դաշնակահար ԶԻ Զին և այլ հայտնի երաժիշտներ։ Փառատոնի ընթացքում կայացել է 7 համերգային ներկայացում՝ հագեցած հայ և արտասահմանյան  կոմպոզիտորների ստեղծագործություններով։ Փառատոնով մեկնարկվել է «Հայաստանի պետական սիմֆոնիկ նվագախմբի» 18-րդ համերգաշրջանը։ Փառատոնը լուսաբանվել է  տեղական և միջազգային լրատվամիջոցների կողմից
:
· «Ջերմուկի զբոսաշրջության ներուժը մշակույթի ներքո «Summer Weekend»» փառատոն
2023 թվականի օգոստոսի 8-26-ը Վայոց ձորի Ջերմուկ քաղաքում «Ջերմուկի զարգացման կենտրոն» ՀԿ-ի կողմից իրականացվել է «Ջերմուկի զբոսաշրջության  ներուժը մշակույթի ներքո «Summer Weekend»» փառատոնը։ Փառատոնին մասնակցել է շուրջ 5000 մարդ։ Օգոստոսի 8-19-ը կազմակերպվել են ամենօրյա երաժշտական ծրագրեր, 2 օր իրականացել է ժայռամագլցման փորձառություն: Օոստոսի 26-27-ը՝ ՀՀ Ազգային արխիվի հետ համատեղ կազմակերպվել է «Ջերմուկ, մի կտոր անցյալից» ցուցահանդեսը, որտեղ ներկայացված է եղել 50 նմուշ՝ հին լուսանկարներ, էսքիզային աշխատանքներ։ Փառատոնը լուսաբանվել է  տեղական և միջազգային լրատվամիջոցների կողմից
:
· «Դիլիջանի գինու փառատոն» 
2023 թվականի օգոստոսի 5-6-ին Տավուշի մարզի Դիլիջան քաղաքում, Աղասի Խանջյանի ամառանոցի տարածքում «ՋԻ2ԷՅ» ՓԲԸ-ի կողմից կազմակերպվել է Դիլիջանի գինու փառատոնը։ Ծրագիրը ներառել էր տարբեր միջոցառումներ, վարպետաց դասեր։ Երկօրյա փառատոնի ընթացքում 3000-4000 հայաստանյան և արտասահմանյան զբոսաշրջիկները հնարավորություն են ունեցել համտեսելու հայկական գինիները, վայելելու հայտնի երաժիշտների կատարումները։ Փառատոնին մասնակցել են շուրջ 40 գինեգործական ընկերություններ։ Փառատոնը լուսաբանվել է  տեղական և միջազգային լրատվամիջոցների կողմից
: 
· «Ուտելի բույսերի փառատոն»
2023 թվականի հուլիսի 22-ին, Լոռու մարզի Դսեղ գյուղում «ՀԿ կենտրոն» քաղաքացիական հասարակության զարգացման ՀԿ-ի կողմից կազմակերպվել է «Ուտելի բույսերի փառատոնը»։ Փառատոնին մասնակցել է շուրջ 3000 այցելու Հայաստանից ու արտերկրից։ Փառատոնի ծրագիրը ներառել է բուսական ուտեստների համտես և վաճառք, վարպետաց դասեր, քայլարշավներ՝ վայրի հավաքչության կանոնների ուսուցմամբ, ժողովրդական խաղերի, ազգային երգ ու պարի ուսուցում։ Փառատոնը նպատակ  է ունեցել հանրայնացնել հայկական ավանդական խոհանոցը և դրանով նպաստել Լոռու մարզում, մասնավորապես՝ Թումանյան խոշորացված համայնքում զբոսաշրջության զարգացմանը։ Փառատոնը լուսաբանվել է  տեղական և միջազգային լրատվամիջոցների կողմից
: 
· «Հայ Ֆեստ» 21-րդ  կատարողական արվեստների միջազգային փառատոն
2023 թվականի հոկտեմբերի 2-8-ը Երևանում և Գյումրիում «Հայ դերասանների միություն» ՀԿ-ի կողմից կազմակերպվել է «Հայ Ֆեստ» կատարողական արվեստների միջազգային 21-րդ  փառատոնը, որին մասնակցություն է ունեցել շուրջ 5000 այցելու։ Փառատոնի ծրագրով իրականացել են թատերական ներկայացումներ, «Ավինյոն» փառատոնի հետ համատեղ կազմակերպվել են կրթական ծրագրեր, որոնք  ներառում էին հանրային քննարկումներ, կլոր- սեղան քննարկումներ և վարպետության դասեր։ Գրավելով թատերարվեստի ուշադրությունը՝ «Հայ ֆեստ»-ն արդեն հաստատվել է որպես թատերարվեստի զարգացմանն ու մշակութային փոխանակմանը նպաստող խոշոր  իրադարձություն
։ 
· «Սարերում»  Սյունիքի պատմության և լեգենդների իմմերսիվ փառատոն 
2023 թվականի հունիսի 24-25-ը Սյունիքի մարզի Տաթևի վանական համալիրի, «Տաթևեր» ճոպանուղու  և Հին Հալիձոր գյուղի տարածքում «Տաթևի վերածնունդ» հիմնադրամի կողմից կազմակերպվել է «Սարերում»  Սյունիքի պատմության և լեգենդների իմմերսիվ փառատոնը։ Երկօրյա փառատոնին մասնակցել է շուրջ 4000-4500 այցելու։ Փառատոնի ընթացքում կազմակերպվել են թատերական ներկայացումներ Սյունիքի մարզի նշանակալի իրադարձությունների և ականավոր գործիչների մասին, միջնադարյան ճաշկերույթ, ազգային խաղեր։  «Տաթևեր» ճոպանուղու «Հալիձոր» կայանի մոտ կազմակերպվել է տոնավաճառ, որտեղ տեղացի արհեստավորները ցուցադրել են տարածաշրջանի համար  ավանդական արհեստները և այցելուների համար անցկացրել են վարպետության դասեր։ Փառատոնի ժամանցային հատվածը ապահովել է  «Միքայել Ոսկանյան և Թառափ տրիո» խումբը։ Զբոսաշրջության կոմիտեի կողմից իրականացված ճանաչողական այցերի շրջանակում  փառատոնին հյուրընկալվել էին մեդիա ներկայացուցիչներ և  բլոգերներ Սաուդյան Արաբիայից, Քուվեյթից և Ավստրայից։ Փառատոնը լուսաբանվել է  տեղական և միջազգային լրատվամիջոցների կողմից
:

· «Սևան» միջազգային երաժշտական 7-րդ  փառատոն
2023 թվականի օգոստոսի 5-ին և 6-ին  Սևանի թիվ 1 հանրային լողափի տարածքում ««Սևան» երիտասարդական ակումբ» ՀԿ-ի կողմից  կազմակերպվել է «Սևան» միջազգային երաժշտական 7-րդ  փառատոնը։ Փառատոնին մասնակցել են  16 երաժշտական խմբեր Հայաստանից, Ֆրանսիայից, Չեխիայից, Շվեցարիայից, Ռուսաստանից և այլ երկրներից։ Փառատոնին մասնակցել է շուրջ 3500 այցելու։ Ցուցադրվել են տարբեր  ձեռագործ աշխատանքներ։ Փառատոնը լուսաբանվել է  տեղական և միջազգային լրատվամիջոցների կողմից, այդ թվում․
https://armhanq.com/7-7/ 

· https://www.facebook.com/BariLuysHayer/videos/%D5%B0%D5%B5%D5%B8%D6%82%D6%80/1336367473584338/ 

· «Ոչխարների խուզման փառատոն»
2023 թվականի հունիսի 10-ին Սյունիքի մարզի Տաթև համայնքի Խոտ բնակավայրում Դը Ռանչ» ՍՊԸ-ի կողմից կազմակերպվել է «Ոչխարների խուզման փառատոնը»։ Փառատոնի ծրագիրը ընդգրկում էր խուզի մրցույթ, ցուցահանդես - տոնավաճառ, համերգային ծրագիր, «բրդից մինչև կարպետ» ստանալու գործընթացի ներկայացում, երեխաների համար նախատեսված խաղահրապարակ և սննդի տաղավարներ։ Տարբեր մարզերից խուզման մրցույթին մասնակցել են 12 մասնագիտացված խուզ անողներ։ Փառատոնի  լուսաբանման և տարածման համար սոցիալական հարթակներում ապրիլից իրականացվել են հրապարակումներ, որի արդյունքում փառատոնի մասին տեղեկացել  է շուրջ 98.000 մարդ, էջի հետևորդների թիվն ավելացել է 475-ով։ Փառատոնի նպատակն է Սյունիքի մարզում խթանել զբոսաշրջությունը և ճանաչելի դարձնել Սյունիքի մարզի տեղական  արտադրանքը, մշակույթը, ավանդույթները։ Ընդհանուր առմամբ շուրջ 40 տեղական և միջազգային զանգվածային լրատվամիջոցներ ներգրավված էին փառատոնի լուսաբանման  արշավում
։
· «Հովվի փառատոն»
2023 թվականի հուլիսի 7-9-ը Գեղարքունիքի մարզի Գավառ քաղաքում «Սարվոր» զբոսաշրջային, սոցիալ-կրթական, բնապահպանական ՀԿ-ի կողմից կազմակերպվել է «Հովվի» փառատոնը։ Փառատոնի ծրագրում ներկայացվել է սարվորի կյանքն ու կենցաղը, ազգային ավանդույթները։ Տաղավարներում  ներկայացված են եղել հայկական ավանդական ուտեստները։ Հուլիսի 7-ի փառատոնի մասնակիցները այցելել են Գավառի տարածաշրջանի կիկլոպյան ամրոցներ, 2-րդ օրն անցկացրել են Գավառ քաղաքից 10 կմ դեպի արևմուտք գտնվող Սուրբ Խաչ լեռան ստորոտում, որտեղ կազմակերպվել էր  ոչխարի խուզ, կիթ, սարվորի կողմից պատրաստված բնամթերքի ցուցահանդես-վաճառք, ազգային երգ ու պար, խաղ-մրցույթներ, ձիավարություն։ 3-րդ օրը կայացել է «Փախլավայի օրը» միջոցառումը։  Փառատոնը լուսաբանվել է  տեղական և միջազգային լրատվամիջոցների կողմից
:
· «Տարազ Ֆեստ» 5-րդ փառատոն
2023 թվականի օգոստոսի 12-ին Երևանում, «Մեգերյան կարպետ» մշակութային համալիրի տարածքում «Տերյան մշակութային կենտրոն» ՀԿ-ի կողմից կազմակերպվել է «Տարազ Ֆեստ» 5-րդ փառատոնը, որն ուղղված է հայ հասարակության և օտարերկրյա զբոսաշրջիկների շրջանում հայկական մշակույթի և տարազի ժողովրդականացմանը։ Փառատոնի առաջին հատվածում տեղի է ունեցել շուրջ 40 տաղավարներով ցուցահանդես-տոնավաճառ, որտեղ  արհեստագործ վարպետները ներկայացրել են իրենց արտադրանքը։ Փառատոնին մասնակցություն են ունեցել նաև ՀՀ-ում հավատարմագրված դեսպանությունները և ազգային փոքրամասնությունները։ Փառատոնի երկրորդ մասում անցկացվել է ազգային հագուստի  ցուցադրություն։ Փառատոնը լուսաբանվել է  տեղական և միջազգային լրատվամիջոցների կողմից
:
· «Պարապլաներային վայրէջքի ճշգրտության  գավաթ» փառատոն 
2023 թվականի օգոստոսի 19-ին Գեղարքունիքի մարզի Սևան քաղաքի հարակից տարածքում «Հայաստանի պարագլայդինգի ֆեդերացիա» ՀԿ-ի կողմից  կազմակերպվել է «Պարապլաներային վայրէջքի ճշգրտության գավաթ» փառատոնը, որին տարբեր երկրներից մասնակցել է շուրջ 150  հմուտ օդաչու։ Փառատոնի երաժշտական ժամանցն ապահովել են երաժշտական խմբերը։ Արկածային ժամանցը նախընտրողների համար Փառատոնի ծրագրում ներառված են եղել ջրային բոլոր հնարավոր սպորտաձևերը։ Հայաստանից և արտերկրից փառատոնին մասնակցել է շուրջ 3000 զբոսաշրջիկ։ Փառատոնը լուսաբանվել է  լրատվամիջոցների կողմից
:

· «Ներքին շուկայում 1 ներքին ցուցահանդեսի կազմակերպում» միջոցառման շրջանակներում  2023թ․ մայիսի 27-28-ը Երևան քաղաքի Խաչքարերի պուրակում տեղի է ունեցել «Ճանաչի՛ր Հայաստանը» խորագրով ներքին զբոսաշրջային ցուցահանդեսը։ Միջոցառման ընթացքում յուրաքանչյուր մարզ ներկայացել է իր տաղավարով՝ այցելուներին հնարավորություն ընձեռելով ծանոթանալու մարզի զբոսաշրջային ներուժին։ Բացի մարզային 10 տաղավարներից, առանձին տաղավարով  ներկայացվել են նաև Հայաստանի արկածային հնարավորությունները՝ մոտոցիկլետներ, պարապլան, օդապարիկ և այլն։ Գաստրո հատվածում պրոֆեսիոնալ խոհարարները մարզային ներկայացուցչի հետ համատեղ պատրաստել են յուրաքանչյուր մարզին բնորոշ խոհանոցի ուտեստներ։ Յուրաքանչյուր մարզ ներկայացրել է նաև փորձառություններ՝ կավագործություն, տիկնիկագործություն, ասեղնագործություն և այլն, ինչպես նաև հանդես է եկել 1 ժամ տևողությամբ մշակութային համարով՝ պար, երգ, բեմականացում և այլն։ Ցուցահանդեսի շրջանակներում տեղ է ունեցել նաև «Ճանաչի՛ր Հայաստանը, բացահայտի՛ր մարզերը» խորագրով կոնֆերանս, որի ընթացքում զբոսաշրջության և այլ ոլորտների պետական և մասնավոր հատվածի ներկայացուցիչներ հանդես են եկել բանախոսություններով, ներկայացրել են իրենց փորձը՝ խթանելով ոլորտի զարգացումը համայնքներում և մարզերում։

«Ճանաչի՛ր Հայաստանը» ներքին ամենամյա զբոսաշրջային ցուցահանդեսի նպատակն է խթանել զբոսաշրջիկների հոսքը դեպի մարզեր և բացահայտել մարզային հնարավորությունները նորովի։ Միջոցառմանը մասնակցել են ավելի քան 30-40 ընկերություններ և մոտ 20000 այցելու։ Միջոցառումը լուսաբանվել է տարբեր լրատվական միջոցներով:

· «Պետական աջակցություն զբոսաշրջային տեղեկատվական կենտրոնների գործունեությանը» միջոցառման շրջանակներում աջակցություն է տրամադրվել հետևյալ 6 զբոսաշրջային տեղեկատվական կենտրոնների բնականոն գործունեությանը՝
- ՀՀ Կոտայքի մարզում Գառնիի զբոսաշրջային  տեղեկատվական կենտրոն, որը իր գործունեությունն ապահովել է «Գեղարդի հովտի ագրոտուրիզմի զարգացման» ՀԿ-ի միջոցով,

- ՀՀ Գեղարքունիքի մարզի Սևանի տեղեկատվական կենտրոն, որը ապահովել է իր գործունեությունը «Սևանի զբոսաշրջային տեղեկատվական կենտրոն» ՀԿ-ի միջոցով,

- ՀՀ Սյունիքի մարզի Գորիսի զբոսաշրջային տեղեկատվական կենտրոն, որը ապահովել է իր գործունեությունը «Սյունիքի տարածաշրջանի զբոսաշրջության կառավարման գրասենյակ» ՀԿ միջոցով, 

- ՀՀ Սյունիքի մարզի Սիսիանի տեղեկատվական կենտրոն, որը իր գործունեությունը ապահովել է «Սիսիանի զարգացման նախաձեռնություններ» ՀԿ միջոցով,

- ՀՀ Տավուշի մարզի Իջևանի տեղեկատվական կենտրոն, որն ապահովել է իր գործունեությունը «Տավուշի մարզի տուրիզմի զարգացման գործակալություն» ՀԿ միջոցով,

- ՀՀ Վայոց ձորի մարզի Եղեգնաձորի զբոսաշրջային  տեղեկատվական կենտրոն, որը իր գործունեությունն իրականացրել է «Արփա» բնապահպանական հիմնադրամի միջոցով:
Նշված տեղեկատվական կենտրոնները տեղեկատվություն են մատուցել այցելուներին՝ զբոսաշրջային վայրերի, երթուղիների, հյուրանոցային և սննդի օբյեկտների, տրանսպորտային միջոցների և այլնի վերաբերյալ, տպագրել և այցելուներին են տրամադրել բազմալեզու զբոսաշրջային տեղեկատվական բրոշյուրներ, բացիկներ, քարտեզներ, իրականացրել են հարցումներ շուրջ 500 զբոսաշրջիկների շրջանում, կազմակերպել /աջակցել/ 2-ական մշակութային միջոցառումներ՝ ուղղված տեղական մշակույթի ներկայացմանը, ներքին և միջազգային զբոսաշրջիկների ներգրավմանը, ապահովել ինտերնետի և հեռախոսակապի ծառայություն, իրականացրել սոցիալական էջերի վարում՝ շաբաթական առնվազն 2-3 հրապարակմամբ։ Տեղեկատվական կենտրոնների կողմից խորհրդատվական և տեղեկատվական ծառայություններ է ստացել շուրջ 29000 այցելու։

· «Պետական աջակցություն զբոսաշրջային այցելավայրերի կառավարման կազմակերպությունների DMO-ների գործունեությանը» միջոցառման շրջանակներում 2023 թվականի ընթացքում աջակցություն DMO-ների գործունեության նպատակով կազմակերպության ընտրության մրցույթում հաղթող ճանաչված մեկ կազմակերպության՝ «Սյունիքի տարածաշրջանի զբոսաշրջության կառավարման գրասենյակ» ՀԿ-ի հետ կնքվել է դրամաշնորհի հատկացման պայմանագիր, որի շրջանակներում կազմակերպությունն իրականացրել է Սյունիքի մարզի զբոսաշրջային ռեսուրսների և առկա զբոսաշրջային ենթակառուցվածքների քարտեզագրում՝ վեր հանելով մարզում զբոսաշրջության զարգացման ներուժը և միտումները։ Ստեղծվել է զբոսաշրջային 2 պրադուկտ՝ «Արշավային ակումբ» և 3 գիշեր/4 ցերեկ տևողությամբ զբոսաշրջային տուր փաթեթ, որը ներառում է Գորիս, Սիսիան, Կապան ու Մեղրի քաղաքները և հարակից բնակավայրերը։ Ծրագրի շրջանակներում հայաստանաբնակ 10 տուր օպերատորների և գիդերի, ինչպես նաև 2 ինֆլուենսորների  համար կազմակերպվել են ճանաչողական այցեր դեպի Սյունիք՝ մարզի ճանաչելիության բարձրացման և այցելութունների խթանման նպատակով։

· «Մարդկային ռեսուրսների զարգացմանն ուղղված առնվազն 3 դասընթացի կազմակերպում» միջոցառման  շրջանակում իրականացվել են դասընթացներ «ԲԻ ԷՍ ՍԻ» Բիզնեսի աջակցման կենտրոն ՍՊԸ-ի միջոցով ՀՀ Տավուշի և ՀՀ Գեղարքունիքի մարզերում՝ արկածային զբոսաշրջություն իրականացնողների համար,  «Թրեյնինգս ԷՅ ԷՄ» ՍՊԸ-ի միջոցով ՀՀ մարզերում հյուրընկալության ոլորտի աշխատողների համար և «Վիստա փորձագիտական կենտրոն» խորհրդատվական կենտրոնի միջոցով ՀՀ Շիրակի և ՀՀ Արագածոտնի մարզերում զբոսաշրջային ծառայություններ մատուցող աշխատողների համար: 

Արդյունքում ապահովվել է շուրջ 120 մասնագետի վերապատրաստում։

· Զբոսաշրջության դիվերսիֆիկացում՝ նոր զբոսաշրջային ուղղությունների ու պրոդուկտների ստեղծման ուղղությամբ «Աջակցություն զբոսաշրջային նախաձեռնություններին» միջոցառման շրջանակներում իրականացվել են հետևյալ 7 ծրագիրը՝

· «ԲԱՍՈՆԱ» ՍՊԸ-ի կողմից իրականացվել է «Բասեն Բերրի» համայնքային զարգացում զբոսաշրջային նախաձեռնությունը։ Սիսիան այցելող զբոսաշրջիկների համար ստեղծվել է «Բասեն Բերրի» ագրոտուրիստական փորձառությունը, որը նախատեսում է հատապտուղների ինտենսիվ այգում կազմակերպվող այգեգործական-խոհարարական այլընտրանքային ժամանցի կազմակերպում։ «Բասեն Բերրի» ծրագրի արդյունքում հիմնվել և ձևավորվել է ազնվամորու ինտենսիվ այգի, նկարահանվել է այգուն կից բացօթյա խոհանոցի մասին մեկ տեղեկատվական-գովազդային հոլովակ, և փարձառությունն առավել ներկայանալի դարձնելու համար տպագրվել են «Բասեն Բերրի» բրենդի սիմվոլներ՝ 15 հյուրի համար նախատեսված հագուստի և բերքահավաքի զամբյուղների վրա։ Որպես ծրագրի ամփոփում՝ նոր ստեղծված զբոսաշրջային առաջարկի իրազեկման նպատակով իրականացվել է ճանաչողական այց շուրջ 20 մասնակիցների համար (տուրօպերատորներ, բլոգերներ): 

· «Լոռի Քվեսթ» զբոսաշրջային նախաձեռնություն, որն իրականացվել է «Նիգոյան Փրոջեքթս» ՍՊԸ-ի կողմից։ՀՀ Լոռու մարզում՝ Ախթալայի ամրոցի և վանական համալիրի տարածքում ստեղծվել է արկածային զբոսաշրջության զարգացմանն ուղղված քվեսթ - խաղ։ Այն բացառիկ փորձառություն է, որը հնարավորություն է տալիս զբոսաշրջիկներին հայտնվել պատմական Հայաստանի՝ մասնավորապես Զաքարյան իշխանության ժամանակաշրջանում, և անձամբ ականատես լինել տվյալ ժամանակահատվածին բնորոշ հայկական մշակույթին, պատմությանն ու արվեստին։ Կազմվել է քվեսթ-խաղի սցենար, ապահովվել են թեմատիկ դեկորացիաներ, հագուստներ՝ նախատեսված խաղի մասնակիցների համար, և իրականացվել է գովազդային արշավ, ստեղծվել են գովազդային նյութեր՝ զբոսաշրջային օպերատորների և շահագրգիռ այլ կազմակերպությունների շրջանակում տարածելու նպատակով։ 

· «Լեռնահեծանվասպորտը՝ նոր արկածային պրոդուկտ ՀՀ զբոսաշրջության քարտեզին» զբոսաշրջային նախաձեռնություն, որն իրականացել է «Բու լեռնահեծանվային պարկ» ՍՊԸ-ի կողմից։Այս զբոսաշրջային նախաձեռնությունն իրականացվել է ՀՀ Լոռու մարզի Վանաձոր քաղաքում: Նախաձեռնության նպատակն էր իրականացնել  միջազգային ստանդարտներին համապատասխան արահետների, բայք-պարկի ենթակառուցվածքների հանրայնացում և ճանաչելիության բարձրացում։ Այս համատեքստում  իրականացվել են մարքեթինգային և գովազդային արշավներ սոցիալական հարթակներում, թարմացվել են վեբկայքը, տեղադրվել է վճարային համակարգ և իրականացվել է բրենդավորում։

· «Գեղարքունիք, Լոռի, Տավուշ․ Այցելության համար պարտադիր 50 գյուղերը» զբոսաշրջային նախաձեռնություն, որն իրականացել է «Նուշ 2» ՍՊԸ-ի կողմից։ Նախաձեռնության շրջանակներում ստեղծվել է առաջին զբոսաշրջային էլեկտրոնային ուղեցույցը, որը ներկայացրել է ՀՀ Գեղարքունիք, Լոռի և Տավուշ մարզերի  հիմնական 50 զբոսաշրջային ներուժ ունեցող գյուղերի վերաբերյալ կարևոր տեղեկատվություն՝ տեսարժան վայրերից մինչև ապրելակերպ։

· «Հասանելի Դիլիջան» զբոսաշրջային նախաձեռնություն, որն իրականացվել է «Զբոսաշրջության և քաղաքաշինության» բարեգործական հիմնադրամի կողմից։ ՀՀ Տավուշի մարզի Դիլիջան քաղաքում  իրականացվել է «Հասանելի Դիլիջան» զբոսաշրջային նախաձեռնությունը, որի նպատակն էր լսողական խանգարումներ ունեցող այցելուների համար AR ֆորմատով ստեղծել վիրտուալ կենտրոն, քայլարշավային արահետ և սուրդո թարգմանությամբ Դիլիջան քաղաքի համար քաղաքային տուր։ Պրոդուկտի հանրայնացման համար ստեղծվել է արահետների մասին պատմող հոլովակ և ներկայացվել համացանցում։

https://www.youtube.com/watch?v=hPJvZQU2oiM
· «Սաունդս օֆ Գառնի» զբոսաշրջային նախաձեռնություն, որն իրականացվել է «Մյուզիք օֆ Արմենիա» ՀԿ-ի կողմից։ «Սաունդս օֆ Գառնի» նախաձեռնության շրջանակներում Գառնու կիրճին և Գողթ գետին բնորոշ բնական ձայների օգտագործմամբ ստեղծվել է նոր սիմֆոնիկ երաժշտություն, որը ցուցադրվել է վիզուալ լուսային շոուի միջոցով։ Այն իրականացվել է ՀՀ Կոտայքի մարզի Գառնի համայնքում՝ Քարերի սիմֆոնիայի տարածքում։

https://armeniasputnik.am/20231023/qareri-simfvonia-lusavvorutjun-u-kendani-erazhshtutjun-bacarik-shvou-garnii-dzvorum--67614334.html
· «Ստեղծիր քո ֆիլմը Հայաստանում» զբոսաշրջային նախաձեռնություն, որն իրականացել է «Հայաստանի հանրային հեռուստաընկերություն» ՓԲԸ-ի կողմից։Զբոսաշրջային նախաձեռնության շրջանակներում ստեղծվել է մեկ ամբողջական տեղեկատվական փաթեթ, որը հագեցած էր Հայաստանի շուրջ 50 զբոսաշրջային վայրերի լուսանկարներով և նրանց վերաբերյալ կարևոր տեղեկատվությամբ։ Այս նախաձեռնության հիմնական նպատակն է Հայաստանը ներկայացնել նաև կինոտուրիզմի տեսանկյունից և միջազգային ֆիլմարտադրության մեջ բարձրացնել նրա դերը, ապահովել նոր ֆիլմերի նկարահանումներ իրականացնելու հետաքրքրությունը դեպի Հայաստան։

· «Միջազգային առնվազն 2 միջոցառումների կազմակերպում» միջոցառման շրջանակներում  իրականացվել  են հետևյալ միջոցառումները․
· 2023թ․ մայիսի 31-ից հունիսի 3-ը Բուլղարիայի Սոֆիա քաղաքում կայացել է  ՄԱԿ ԶՀԿ Եվրոպայի տարածաշրջանային հանձնաժողովի 68-րդ նիստը, որին մասնակցել են ՀՀ ԷՆ Զբոսաշրջության կոմիտեի պատվիրակությունը: Նիստի շրջանակներում հանդիպում է կայացել ՄԱԿ ԶՀԿ գլխավոր քարտուղարի հետ և քննարկվել է առաջիկայում Հայաստանում ՄԱԿ ԶՀԿ հետ համագործակցությամբ նախատեսվող ներդրումային զբոսաշրջային ֆորումը և հաջորդ տարի Հայաստանում ՄԱԿ ԶՀԿ գինու կոնֆերանսի անցկացման հնարավորությունը։ Հանդիպում է կայացել նաև Վրաստանի պատվիրակության անդամների հետ և քննարկվել հունիսին Հայաստանում հայ-վրացական աշխատանքային խմբի կազմակերպման, հայ-վրացական փառատոնին և ֆորումին վերջիններիս մասնակցության հարցը:

· 2023թ. հունիսի 16-ին Պետերբուրգյան տնտեսական համաժողովի շրջանակներում ստորագրվել է ՀՀ էկոնոմիկայի նախարարության զբոսաշրջության կոմիտեի և ՌԴ տնտեսական զարգացման նախարարության միջև զբոսաշրջության զարգացման ճանապարհային քարտեզը:

· հունիսի 16-18-ը պաշտոնական այցով Հայաստան են ժամանել Վրաստանի զբոսաշրջության ազգային ադմինիստրացիայի ներկայացուցիչներըՙ որոնք մասնակցել են  հայ-վրացական աշխատանքային հանդիպումներին և  քաղաք Դիլիջանում առաջին անգամ Հայաստանում Զբոսաշրջության կոմիտեի աջակցությամբ անցկացվող «Միմինո» հայ–վրացական մշակութային-խոհարարական փառատոնին։

· «Արմվայն» ՍՊԸ-ի, Հայաստանի խաղողագործության և գինեգործության հիմնադրամի և ՀՀ ԷՆ Զբոսաշրջության կոմիտեի համագործակցությամբ 2023 թվականի հուլիսի 9-ից 10-ը Սանկտ Պետերբուրգում կայացել է հայկական գինեգործությանը նվիրված ArmWine ցուցահանդեսը՝ ուղղված ռուսական շուկայում Հայաստանի զբոսաշրջային ներուժի, մասնավորապես՝ գինու զբոսաշրջության մասին իրազեկվածության բարձրացմանը, Հայաստանի՝ որպես տարածաշրջանում գինու ուղղության ճանաչմանը, ինչպես նաև հայկական գինիների հանրահռչակմանը և ռուս գործընկերների հետ համագործակցային կապերի ստեղծմանը։

· Համաձայն ՄԱԿ ԶՀԿ Եվրոպայի տարածաշրջանային հանձնաժողովի 67-րդ նիստի շրջանակներում 2022 թվականի հունիսի 1-ից 3-ը ՀՀ վարչապետի և ՄԱԿ ԶՀԿ գլխավոր քարտուղարի միջև պաշտոնական հանդիպման ընթացքում ձեռք բերված պայմանավորվածության՝ 2023թ. սեպտեմբերի 6-ից 8-ը ՄԱԿ ԶՀԿ հետ համագործակցությամբ Երևանում անցկացվել է Համաշխարհային զբոսաշրջային ներդրումային ֆորումը։
 Ֆորումի շրջանակներում կայացել են պանելային քննարկումներ միջազգային և տեղական խոսնակների ու մոդերատորների մասնակցությամբ՝

· ներդրումները նոր ժամանակաշրջանում,

· ներդրումները մեր երկրագնդի բարօրության համար, 

· ինպես գրավել զբոսաշրջային ներդրումներ,

· Հայաստանի ներդրումային մթնոլորտը։

· 2023թ․ հոկտեմբերի 15-20-ը Ուզբեկիստանի․ Սամարղանդ քաղաքում կայացել է ՄԱԿ ԶՀԿ Գլխավոր ասամբլեայի նիստը և դրա շրջանակներում՝

· ՄԱԿ ԶՀԿ Եվրոպայի տարածաշրջանային հանձնաժողովի 69-րդ նստաշրջանը,

· ՄԱԿ ԶՀԿ Գործադիր խորհրդի 119-րդ և 120-րդ նստաշրջանները (https://www.unwto.org/events/119-executive-council; https://www.unwto.org/events/120-executive-council), 

· Ներդրումային և կրթական ֆորումներ։  

· 2023 թվականի նոյեմբերի 24-ին Իսպանիայի Լա Ռիոխա քաղաքում կայացել է ՄԱԿ ԶՀԿ Գինու զբոսաշրջության 7-րդ համաշխարհային համաժողովը, որտեղ Հայաստան ներկայացել է ի դեմս Զբոսաշրջության կոմիտեի և  Հայաստանի խաղողագործության և գինեգործության հիմնադրամի։ Համաժողովի ընթացքում Հայաստանին պաշտոնապես շնորհվել է  2024 թվականին հաջորդ՝ ՄԱԿ ԶՀԿ Գինու զբոսաշրջության 8-րդ համաշխարհային համաժողովը անցկացնելու ԿԱՐԱՍԸ։ 

Զբոսաշրջության զարգացում
Զբոսաշրջության ոլորտի զարգացման քաղաքականությունն ուղղված է զբոսաշրջության կայուն զարգացմանը, ենթակառուցվածքների զարգացմանը, ներդրումների ներգրավմանը, ծառայությունների որակի բարելավմանը, ինստիտուցիոնալ բարեփոխումներին, Հայաստանի՝ որպես ապահով և բարենպաստ զբոսաշրջային երկրի նկարագրի ամրապնդմանը, Հայաստանի ճանաչելիության և հասանելիության բարձրացմանը։ 

